
Sultanov, carev i kraljev sluzbenik:
¢inovnicka karijera Muhameda ef. Kadic¢a

Apstrakt: Autorica nastoji predstaviti mikropovijest jedne ¢inovnicke karijere koja se
prelamala kroz tri upravna sistema u Bosni i Hercegovini. U fokusu je karijera Muhameda
ef. Kadica koji je sluzbenicki poziv zapoceo u vrijeme kada je Bosna i Hercegovina bila pod
osmanskom upravom, potom je, nakon austrougarske okupacije 1878. godine, takoder, bio

inkorporiran u novu administraciju, a isto se ponovilo i nakon 1918. godine.

Kljuéne rijeci: Bosna i Hercegovina, Austro-Ugarska, Kraljevina SHS, Muhamed ef.

Kadi¢, administracija

Abstract: This paper deals with a bureaucratic career history of a professional clerk
(Muhamed ef. Kadi¢) who served in three administrative and political entities which sub-
sequently ruled the region — the Ottoman Empire, the Austro-Hungarian Monarchy, and
the Kingdom of Serbs, Croats and Slovenes.

Key words: Bosnia and Herzegovina, Austria-Hungary, Kingdom of Serbs, Croats

and Slovenes, Muhamed ef. Kadié, administration

Muhamedu ef. (Enveri) Kadi¢u je posveéeno dosta redova u proslosti.' Njegov
zivotni put, u manjoj mjeri, te posebno intelektualni rad i stvaralastvo bili su u fokusu
brojnih studija domacih povjesnicara, osmanista i orijentalista. Ocjenjivan je njegov
rad na polju prikupljanja izvora, biljezenja dogadaja, pisanja pjesama i epigrafa, a
njegova ¢uvena Hronika bila je izvorna podloga mnogim historiografskim radovima.

Postoje dvije klju¢ne razlike izmedu ovog i radova posveéenih Kadi¢u nastalih
u ranijem periodu: 1. predmet mog interesovanja je zanemareni i manje poznat dio
njegovog zivota, a odnosi se na njegovu ¢inovnicku karijeru, te posebno fascinantan
podatak da je Kadi¢ sluzio kao ¢inovnik unutar tri posve razlidita upravna siste-
ma (Osmansko carstvo, Austro-Ugarska Monarhija i Drzava, odnosno Kraljevina
SHS); 2. grada koju sam koristila za pisanje ovog rada nije prije koriStena jer se ma-
hom odnosi na austrougarski period i fond Zajedni¢kog ministarstva finansija, te u
ne$to manjem obimu na period poslije 1918. godine.

! Najsveobuhvatniji pregled svega napisanog pogledati kod Omanovi¢-Veladzi¢ 2014.

Cilj ovog rada je da prikaze pojedinca i drustvo u procesu tranzicije na primje-
ru Muhameda ef. Kadiéa koji je silovitim drustveno-politickim promjenama svje-
dodio dvaput u svom Zivotu: 1878. i 1918. godine. Uprkos svemu, nije odustajao
od svoje ¢inovnicke karijere. Obzirom na karakeer koristene grade, bilo je moguée
sagledati jednu dimenziju navedenog problema. Naime, dostupna grada dopusta
uvid u upravni diskurs austrougarske administracije, njen odnos prema pojedincu i
nastojanju da ga prilagodi novim administrativnim normama i praksi. Zbog toga
Kadi¢a-¢inovnika upoznajemo indirektno, preko dokumenata uprave, dok nam nje-
gov “glas” ostaje nepoznanica.

Od arhiviste do ¢inovnika Dvoglavog orla

Muhamed ef. Kadi¢ roden je 17. 1. 1856. godine u Sarajevu.” Nakon pohadanja
sibjan mekteba i ruzdije, zavrsio je dvije godine Gazi Husrev-begove medrese, te je
uposlen u Arhivu bosanske vilajetske vlade (evrak-i kalem) 1869/70. godine.?

Kadi¢ je dobio posao ¢inovnika/sluzbenika u vrijeme kada je evropska, ali i
osmanska administracija prolazila kroz proces modernizacije. Postoji, prema Webe-
ru, viSe pokazatelja da ¢inovniStvo pocinje funkcionirati na moderan nacin: izgra-
den je princip kompetencija razli¢itih organa §to je i zakonski regulirano; razvija se
sistem sluzbenih duznosti, dok se u sluzbu primaju kvalificirana lica; postepeno se
razvija sluzbena hijerarhija; dokumenti koji svjedoc¢e o opsegu poslova odredenog
organa uprave cuvaju se u originalu 1 konceptu; ¢inovnici su upoznati s pravilima
poslovanja i stru¢no se usavrsavaju.*

Proces modernizacije osmanske administracije intenziviran je u drugoj polovini
19. stoljeca. Neke promjene bile su vidljive jos$ u vrijeme Mahmuda II (1808-1839):
rangiranje sluzbenika, plac¢e, sekularne skole za sluzbenike. Prema Findleyu, temelji
moderne civilne sluzbe postavljeni su u vrijeme Abdul Hamida (1876-1909), a zna-
¢ajnu novinu je predstavljalo i uvodenje personalnih dosijea (sicill-i abvil).> Prema

2 Arhiv Bosne i Hercegovine (Dalje: ABiH), Vrhovni sud Sarajevo (VSS), Personalni dosijei-Muha-
med Kadié. Datum rodenja naveden je u tzv. Osobnom iskazu. Hamdjija KreSevljakovi¢ navodi 17.
1. 1855. kao datum Kadiéevog rodenja, vjerovatno zbog okolnosti da je hidzretska 1272. godina
obuhvatala dijelom 1855. i 1856. godinu po gregorijanskom kalendaru. Kresevljakovi¢ 1932, 109.
Isti podatak preuzima i Fehim Nametak. Usp. Nametak 1981, 16. Isti sludaj je i kod Omanovié-Ve-
ladzi¢. Prednost dajem sluzbenom dosijeu u koji su podaci uno$eni sistematski, na osnovu postojece
osobne dokumentacije i iskaza.

> Omanovié-Veladzi¢ 2014, 17. Mulabdi¢ navodi da je to bilo 1871. godine. Mulabdi¢ 1920, 52.
4Veber 1976, 58-60.

5 Za Findleya je modernizacija zapravo vesternizacija osmanske administracije. Ne treba zanemariti
ni ranije pokusaje da se uvedu pozitivne novine u svijet birokracije. Ipak, Findleyeva su djela izni-
mno korisna jer su temeljita, zasnovana na izvornoj gradi i prate proces modernizacije kroz duzi

period. Pogledati: Findley 1989, 26. Takoder, vidjeti: Findley 1980.

Ustavu iz 1876. godine javna sluzba je bila uvjetovana poznavanjem turskog jezika,
uz obavezno isticanje potrebe da sluzbenici budu podobni, sposobni i vjesti.6

Kadi¢ je ¢inovnicku karijeru zapoceo u odjelu koji se upravo uklapa u navedenu
Weberovu shemu, ali i generalni stav o modernizaciji poslovanja baziranoj na
racionalizaciji i efikasnosti. Arhiv je bio dijelom odjela za korespondenciju u
vilajetu, dakle, s posebnim kompetencijama, te uz postojeéu sluzbenu hijerarhiju:
na Celu se nalazio upravnik (evrik miidiirii), njegov pomoénik i jo§ nekoliko
osoba. Vazna funkcija odjela je bila ¢uvanje sve prispjele dokumentacije, odvojeno
po sandZacima, $to je, takoder, predstavljalo znak modernog administrativnog
poslovanja.” Kadi¢ je nakon dvije godine rada u arhivu unaprijeden u prvog
biljeznika arhiva.® Time je zadovoljen i kriterij sluzbenog napredovanja, dok
je njegovo dobro poznavanje turskog jezika, te, vjerovatno, osnova arapskog i
perzijskog, govorilo u prilog uposljavanja ¢inovnika s odredenim kvalifikacijama.
Ako nista, u Kadi¢evom slucaju je bilo tako. Mulabdi¢ smatra da je sve navedeno
trajno ostavilo traga na Kadi¢a: “Svojom spoljasnos¢u i drzanjem pravi tip
skromna turskog ¢inovnika, uljudna i inteligentna ¢ovjeka, (...) susreée se sa
svijetom s onom uljudnos¢u i ponizno$éu, kakvu je onda moderna turska skola
gojila u novoj generaciji svog ¢inovni$tva.”

No, njegova je sluzba u Arhivu relativno kratko trajala. Slijedom politi¢kih okol-
nosti, igre evropske diplomacije i previranja u bosanskohrecegovackom drustvu,
Bosna i Hercegovina od 1878. godine upoznaje novu upravnu paradigmu — aus-
trougarsku vlast. Monarhija je dobila mandat evropskih sila na Berlinskom kongresu
da okupira i upravlja Bosnom i Hercegovinom. U tim turbulentnim vremenima,
vedina osmanskih sluzbenika stranog porijekla uglavnom je napustila okupirano
podrug¢je, iako je Aprilskom konvencijom, sklopljenom izmedu Austro-Ugarske
monarhije i Osmanskog carstva, osmanskim sluzbenicima bio garantiran ostanak
u sluzbi.’ Zemlju su napustali mahom bolje educirani osmanski sluzbenici stranog
porijekla, dok su ostajali domadi osmanski kadrovi koji su tesko mogli udovoljiti

¢Clan 18 i 19 navedenog Ustava. Tekst istog dostupan na: https://ael.cui.eu/wp-content/uploads/

sites/28/2014/05/Brown-01-Ottoman-Constitution.pdf

7 Alici¢ 1983, 99.

8 Omanovié-Veladzi¢ 2014, 17.

® Mulabdi¢ 1920, 52. O Kadiéevom profilu svjedodi i slijedeca vijest: “Muhamed ef. Kadi¢ poklonio

je kao u prija$njim godinama tako i ove godine na prvi dan Kurban-Bajrama za 45 opskrbljenika
bez razlike vjeroispovijesti u gradskoj sirotinjskoj kuéi vrlo dobar ru¢ak od vise jela.” Sarajevski list,
18. februar / 2. mart 1904, Br. 26, 3.

1 Sammlung der fir Bosnien und die Hercegovina erlassenen Gesetze, Verordnungen und Normal-
weisungen, 1878-1880., I Band, Wien 1880, S. Usp. Izvjestaj o upravi Bosne i Hercegovine, Saraje-
vo 1906, 16-17. Schneller je ispravno zakljutio da su ¢lanovi 1-6 navedene Konvencije predstavljali
tek iluzornu mo¢ Osmanskog Carstva. Sneler 1893, 100-101.

potrebama nove, bitno je istadi, znatno drugadije administracije."" Neki osmanski
sluzbenici su se zadrzali u novoj administraciji u prvo vrijeme, ali su potom, uz is-
platu otpremnine iz zemaljskih sredstava, napustili sluzbu.'

Jedan manji dio domadih sluzbenika koji su sluzili sultanu, preuzeti su u au-
strougarsku administraciju, koja ih je u prvim godinama uprave postepeno uvodi-
la u nove administrativne prakse. Tako im je na pocetku bilo dopusteno da biraju i
dijelove zvani¢ne uniforme, npr. mogli su birati izmedu suknene kape i fesa, ¢ime
je nova vlast taktizirala s uvodenjem naglih i radikalnih promjena."® Zapravo,
radilo se o obostranom pridobijanju povjerenja, jer je Monarhiji bilo u interesu
pokazati kako ima osjeéaj i za domacée stanovnistvo, te kako mu moze vjerovati.
Dakako, situacija je bila znacajno razlic¢ita u Sarajevu i drugim bosanskohercego-
vackim gradovima. Sarajevo je predstavljalo vazan politi¢ki, upravni i ekonomski
centar periferije, kako pred kraj osmanske vladavine, tako i kroz cijeli period au-
strougarske uprave. Robert Donia smatra da je sarajevskoj eliti upravo odgovarala
centralizacija uprave kojoj je tezila Monarhija u Bosni i Hercegovini, te su zbog
toga pristajali biti odani novoj vlasti, a kod nekih je primjetna tranzicija iz osman-
ske u austrougarsku vlast.'*

U historiografiji se dosta raspravljalo o tome koliko je nova uprava uspjela u
pretvaranju domacih ljudi u “Beamtere”, te kakva je bila njihova uloga u bosansko-
hercegovatkom dru$tvu. Negativne ocjene njihove uklopljenosti u novi upravni
sistem, uglavnom, nisu izostajale."

U vrijeme navedenih silovitih promjena kroz koje je prolazilo stanovni$tvo
Bosne i Hercegovine, Kadi¢ je dobio svog prvog sina — Naima, koji je roden up-
ravo 1878. godine.' Koji su bili Kadi¢evi motivi da pristupi novom administra-

tivnom aparatu tesko je redi: izdrzavanje porodice, prestiz ¢inovnickog poziva ili

"' Gabriel 2003, 53, 58. Mazurani¢ je na XIX sjednici Bosanske komisije, od 17. 11. 1878., iznio stav
da su osmanski sluzbenici neupotrebljivi. Kapidzi¢ 1958, 25-26. Ipak, Eichler isti¢e kako je i medu
domaéim ljudima bilo onih koji su imali potrebno znanje da bi ih se moglo uzeti u sluzbu. Istina,

tu govori o kadijama. Eichler 1889, 141.

"2 Sammlung der fiir Bosnien und die Hercegovina erlassenen Gesetze, Ver”dnungen und Normal-
weisungen, 1878-1880., I Band, 50. U pitanju je naredba Zajednitkog ministarstva od 9. jula
1879., br. 3185.

1 Ibidem, 55.
4 Donia 2000, 49, 58.
5 Tlustracije radi pogledati Jarak 1956, 56.

!¢ Pored Naima, Kadi¢ je dobio jo$ dvojicu sinova: Halima 1881. i Selima 1888. godine. ABiH, VSS,
Personalni dosijei. Omanovi¢-Veladzi¢ u doktorskoj disertaciji navodi i ¢etvrtog sina, dok u ¢lanku
ostaje kod tri. Usp. Alma Omanovi¢-VeladZi¢ 2014, 16. Takoder, Omanovié-Veladzi¢ 2015, 419.
Kao i kod godine rodenja, i u ovom slu¢aju prednost dajem sluzbenom dosijeu. Kod Mulabdiéa
stoji da je jedan od Kadiéevih sinova postao Serijatski sudija u Sarajevu. Mulabdi¢ 1920, 52.

nesto trece.'” Do stupanja u drzavnu bosanskohercegovacku upravu 12. januara
1885. godine, Kadi¢ je radio kao ratunovoda nekoliko mjeseci 1880. godine
kod privremenog vakufskog povjerenstva u Sarajevu.'® Potom je podnio molbu
da mu se dodijeli privremena dnevnica kao pripravniku (vjezbeniku) u pisarnici
Gradskog poglavarstva.”” Tu se zadrzao dvije godine, a potom je naredne dvije
godine radio kao “Tapumemur” (sluzbenik za tapije) pri kotarskom uredu u Sa-
rajevu.”” Molba da bude primljen u statusu pisara kod Gradskog poglavarstva je
znak Kadi¢eve spremnosti da nastavi ¢inovnicku karijeru i u novonastalim okol-
nostima, a upornost i trud koji je pokazivao u prvih sedam godina austrougarske
uprave zavrsili su pozitivnim ishodom i stupanjem u sluzbu, koji je kasnije postao
definitivan.

Na ovom mjestu je potrebno ista¢i da su svi sluzbenici u Bosni i Hercegovini
do 1885. godine imali privremeno rijeSen status. Formiranje tzv. definitivnog (i-
novnistva*’ moglo je uslijediti tek donoSenjem Zakona o mirovinama (1885).2
No, Kadi¢ je na definitivnu sluzbu jo§ trebao pri¢ekati. U januaru 1885. godine
je primljen za provizornog oficijala poreskog ureda u Sarajevu.” Posao u ovom
uredu je bio iznimno naporan, te je $ef Zemaljske vlade Appel u viSe navrata tra-
zio nagrade za ove ¢inovnike zbog ostvarenih rezultata “durch ihre aufopfernde
und verstindnissvolle Thitigkeit.” Ovi ¢inovnici su morali prikupiti sve osmanske
propise vezane za takse i poreze; kako su neke stranke izgubile svoje tapije, ¢inov-
nici su morali istraziti navedene slu¢ajeve.” Kadi¢ je bio nagraden u viSe navrata
sa skromnijim iznosima: 50 fl. (1885), 50 fl. (1886) i 30 fl. (1889). Iznosi su bili i

17 Sjajan prikaz transgeneracijskih promjena u uglednoj porodici Muhibbi/Muhibi¢, koje su bile pra-
¢ene drutveno-politickim gibanjima u toku dugog 19. stolje¢a dala je Tatjana Paié¢-Vukié. Njeno
djelo je, zapravo, posveéeno sarajevskom kadiji Mustafi Muhibbiju (1788-1854) koji je pred kraj
zivota svjedotio razvijanju reformne agende unutar osmanskog, pa time i bosanskohercegovackog
drustva. Njegovi sinovi su svjedo¢ili okupaciji 1878. godine, dok mu je unuk, takoder Mustafa,
prema autorici, postao ¢ovjek dvaju kultura. Pogledati vise Pai¢-Vukic¢ 2007.

'8 ABiH, VSS, Personalni dosijei-Muhamed Kadié.
! Historijski arhiv Sarajevo, Gradsko poglavarstvo, 1881, br. 7779

2 ABiH, VSS, Personalni dosijei-Muhamed Kadi¢. Kre$evljakovi¢ navodi da se Kadi¢ u uredu za
tapijske poslove zadrZzao samo godinu dana, ali taj navod nije moguée provjeriti. H. KreSevljakovi¢,
Mubamed Enveri ef- Kadi¢, 110. Gotovo identi¢ne podatke navodi i u ranijem ¢lanku. Usp. Kre-
Sevljakovi¢ 1931, 273-277.

21 Cinovnittvo sa stalnim angaZmanom.

2 Izvjedtaj o upravi BiH 1906, 26-27. U Izvjedtaju stoji da je od ukupnog broja ¢inovnika na domace
otpadalo 27,6%. Gledano iz ugla konfesionalne pripadnosti na muslimane je otpadalo 8,07%. U
1912. godini broj muslimanskih sluzbenika je porastao na 11,16%. Purivatra 1974, 55. Kako je
doslo do sastavljanja zakona o mirovinama Kallay detaljno navodi u jednom dopisu koji je prilozen
uz dokument iz 1885. ABiH, Zajedni¢ko ministarstvo finansija (ZMF), 1885, br. 8615.

2 ABiH, ZMF, 1885, br. 262.

% ABiH, ZMF, 1885, br. 2196. ABiH, ZMF, 1886, br. 1442. ABIH, ZMF, 1889, br. 1926

vi$e nego skromni obzirom na obim i kompliciranost poslova koje su ¢inovnici po-
reskog ureda obavljali, a toga je bila svjesna i javnost, te se o tome kasnije raspravljalo
i u Saboru.”

U maju 1886. godine bilo je predlozeno, a u skladu s instrukcijama od 23.
novembra 1885., preuzimanje nekih ¢inovnika u definitivnu sluzbu kod poreskog
ureda Sarajevo. Medu njima je bilo navedeno i ime Muhameda ef. Kadica. Nazalost,
ispostavilo se da Kadi¢ nije poloZio potrebni stru¢ni ispit koji je bio uvjet za
definitivnu sluzbu u poreskom uredu. Stoga je njegovo imenovanje u definitivnog
¢inovnika prolongirano.*

Nakon polozenog stru¢nog ispita, te obzirom na iznimno dobru kvalificiranost
(pored maternjeg jezika poznavao je turski, te prili¢no dobro i njemacki jezik) i ocje-
nu nadredenih da je rije¢ o “vertrauungswiirdiger und gut verwendbarer Beamte”,
Kadi¢ je krajem 1888. godine primljen u definitivnu sluzbu kao definitivni oficijal
I klase pri poreskom uredu.”” Svaki ¢inovnik je morao potpisati o¢itovanje o pristu-
panju stalnoj sluzbi, uz prisezanje zakletve. Kod ¢inovnika islamske vjeroipovijesti
obrazac zakletve je bio nesto drugaciji: nakon proéitanog obrasca o pristupanju na
maternjem jeziku isti se potvrduje izgovaranjem rije¢i “Vallahi”, pri ¢emu nije bila
uvedena praksa polaganja ruke na Kur’an.”®

Naredne godine Kadicu se pruzila posebna prilika. Naime, uslijed smrti Ibra-
him ef. Vudukovi¢a,”” ostala je upraznjena pozicija kancliste pri Vrhovnom Seri-
jatskom sudu.®® Svaki ¢inovnik islamske vjeroispovijesti, obrazovan u medresi,
prizeljkivao je upravo ovakvu sluzbenu poziciju. Obzirom na Kadi¢evu biografiju
i kvalifikacije, prelazak u Vrhovni Serijatski sud se smatrao logi¢nim rjeSenjem.
Njegovi nadredeni su posebno isticali Kadi¢evo dobro poznavanje turskog jezika,
te njegovu prevodilacku aktivnost u poreskom uredu. Ovakav profil sluzbenika su
preporudili i Sejfudin ef. Luksi¢ i Nezir ef. Skali¢. Bududi da je sve govorilo u prilog
Kadiéevu premjestaju ka Vrhovnom $erijatskom sudu, ideja je realizirana krajem
1889. godine. Kadi¢ je postao definitivni kanclista tre¢eg stupnja.’’

# Poslanik Buro DZamonja je za ¢inovnike poreskih ureda naveo kako:”..nemaju posebnih nagrada,
ili ako imaju, dobivaju malu nagradu, a to smatram nepravednim, jer, gospodo, u Capljini policista,
koji stoji kod otkupa duhana, dobije 100 kruna nagrade..”. Stenografski izvjestaj LXXI. sjednice
Sabora Bosne i Hercegovine, odrzane 9. marta 1911., u: Stenografski izvjetaji o sjednicama i pri-

lozima bosansko-hercegovackog Sabora god. 1910/1911., L. zasjedanje, Svezak III., od LIV. do
XCIL sjednice, 1347.

26 ABiH, ZMF, 1886, br. 4285.

¥ ABiH, ZMF, 1888, br. 8915.

28 Sladovi¢ pl. Sladoevicki 1915, 50.

¥ Pogre$no navedeno u dokumentu. Treba Vuduhovié.

30 Sudska organizacija austrougarske uprave podrazumijevala je da su $erijatski sudovi pripojeni uspo-
stavljenoj strukeuri sudova. Izvjestaj o upravi Bosne i Hercegovine 1906, 464.

31 ABiH, ZMF, 1889, br. 8858. Usp. VSS, Personalna dosijea-Muhamed Kadi¢.

Nakon pune dvije godine provedene na navedenoj poziciji, predlozeno je
Kadiéevo napredovanje u kanclistu drugog stupnja, sto je bilo, u pravilu, prace-
no i povecanjem plate. Prijedlog za napredovanje iznesen je na osnovu Kadi¢evih
sposobnosti i predanosti poslu, tako da nije bilo nikakvih prepreka da od 1. januara
1892. godine Kadi¢ bude zvani¢no kanclista drugog stupnja pri Vrhovnom $erijats-
kom sudu.” Iako je Kadi¢evo napredovanje bilo utemeljeno i racionalno, ono je,
ipak, i iznenadujuée bududi da su propisi nalagali obavezu provodenja perioda od
tri godine na odredenoj poziciji. U Kadi¢evom slucaju radilo se o dvije pune godine.
Nazalost, izvjestaji ne spominju dodatne razloge Kadi¢evog unapredenja. Takav je
bio slucaj s njegovim narednim napredovanjem, kada je imenovan u kanclistu pr-
vog stupnja 1894. godine.” No, stoga je na naredno napredovanje trebao ¢ekati Sest
godina. Iz konsultiranih dokumenata se moze zakljuditi da se i sam Kadi¢ zalio na
svoj status, te na ¢injenicu da su mlade kolege, koje su u poslu bili kraée od njega,
napredovali, a on nije mogao, jer mu se nije ra¢unalo vrijeme provedeno u poreskom
uredu. Ova nepravda je ispravljena 1902. godine kada je Kadi¢ postao kancelarijski
oficijal prvog stupnja, te je iz XI presao u X ¢inovnicku klasu.?

Kadiéeva predanost sluzbi u periodu austrougarske uprave niti u jednom izvjestaju
nije bila dovedena u pitanje. Naprotiv, uvijek je isticana njegova kvalificiranost za po-
sao koji obavlja i predanost zadacima. Pa ipak, napredovanje u sluzbi je predstavljalo
duginaporan put. U definitivnu sluzbu je primljen nakon 10 godina od okupacije Bo-
sne i Hercegovine i nakon obavljanja brojnih ¢inovnickih zadataka. Gledano iz ugla
njegovih nadredenih, Kadi¢ se sigurno uklopio u novi administrativni sistem.

Vrhunac karijere i odlazak u mirovinu

Nakon aneksije Bosne i Hercegovine 1908. godine, uslijedili su brojni dogadaji koji
su se odrazili na previranja u bosanskohercegovackom drustvu. No, te su promjene u
Kadi¢evom personalnom dosijeu malo vidljive. Osim standardnih, o¢ekivanih napre-
dovanja, 1912. godine se desio novi vazan pomak u Kadi¢evoj karijeri. Naime, nakon
$to je kancelarijski direktor Mathias Krivo$i¢ umirovljen, otvorila se slobodna pozicija
pri pomo¢nim uredima. PredloZeno je da na tu poziciju bude imenovan Muhamed ef.
Kadi¢ u svojstvu pridodanika pomo¢nih ureda, uz prelazak u IX ¢inovnicku klasu.?

Interesantan je podatak da je Kadi¢, navodno, trazio odlazak u mirovinu malo
prije navedenog napredovanja, jer se htio posvetiti sredivanju grade koju je marljivo
prikupljao proteklih godina. Njegova molba je bila odbijena.’

32 ABiH, ZMF, 1892, br. 138.

3 ABiH, VSS, Personalni dosijei-Muhamed Kadic¢.
3 ABiH, ZMF, 1902, br. 16 049.

3 ABiH, ZMF, 1912, br. 16 426.

3¢ Mulabdi¢ 1920, 54. U gradi koju sam pregledala nisam naisla na sli¢an podatak. Kadié¢ je zvani¢no
umirovljen 1923.

Naredno znacajno napredovanje trebalo se desiti u februaru 1915. godine,
kada je predloZeno imenovanje Kadi¢a na mjesto direktora pomo¢nih ureda pri
Vrhovnom $erijatskom sudu, uz prelazak u VIII ¢inovnicku klasu.”” U ovom slucaju
se uprava sjetila propisa o napredovanju koje je moguée tek nakon trogodisnjeg
perioda provedenog u jednom sluzbenom statusu. Kako je Kadi¢evo napredovanje
1912. godine bilo u novembru, oéekivalo se da ¢ée i slijedeée biti krajem 1915., te
je prijedlog dosao devet mjeseci ranije. Kadi¢evo napredovanje je privremeno
bilo zaustavljeno uz obrazlozenje da treba provesti pune tri godine u odredenom
statusu.®® Ve¢ u novembru 1915. godine Kadi¢ je imenovan na predlozenu poziciju,
uz neizostavnu opasku o njegovoj kvalificiranosti za posao, te uz konstataciju da je
raniji prijedlog za Kadiéevo napredovanje bio odbijen samo usljed okolnosti da nije
istekao propisani trogodisnji rok.*” Imenovanje je objavljeno 11. decembra 1915. u
Sarajevskom listu, te u Wiener Zeitung i Budapesti Kozlony.*

Za vrijeme obavljanja razli¢itih duznosti pri pomo¢nim uredima Vrhovnog $eri-
jatskog suda u posljednjim godinama austrougarske uprave Kadi¢ je cijenjen kao
vrlo dobar sluzbenik, koji dobro poznaje $erijat. Smatran je vrijednim, pouzdanim
i u moralnom smislu — uzornim. Sve navedeno je ponavljano u izvjestajima koji su
periodi¢no podnoseni Zemaljskoj vladi.*!

Nakon skoro 50 godina ¢inovnicke sluzbe, neposredno pred umirovljenje, Kadié
je svjedocio jo$ jednoj burnoj drustvenoj promjeni: slomu Monarhije i uspostavi
Drzave, odnosno Kraljevine SHS. No, Kadi¢ se ni tada nije povukao iz sluzbe.

Po pitanju upravnih organa vlasti u prijelomnim godinama 1918/1919. vlad-
alo je prili¢no nesredeno stanje koje se kretalo od ostavljanja zate¢enog do pro-
gona i kaznjavanja odredenih ¢inovnika. Naime, zvani¢ni stav nove uprave je bio
da se organi ranije, austrougarske, uprave ne diraju, u smislu izmjene njihova sas-
tava. Cak su i kotarski predstojnici, u najveéem broju, ostali na svojim pozicijama.®
Razumljivo, ¢inovnici iz austrougarskog perioda su mogli ostati jedino ukoliko se nisu
kompromitirali u toku Prvog svjetskog rata, $to je ponekad bio sluéaj.* Dakako, bilo

¥ ABiH, ZMF, 1915, br. 2227.
% ABiH, ZMF, 1915, br. 2227.
¥ ABiH, ZMF, 1915, 12 120.

0 Tekst objave glasi: “Der gemeins. Finanzminister hat im Stande der Manipulationsbeamten des
bh. Justizdienstes den Hilfsimteradjunkten Muhamed ef. Kadi¢ zum Hilfsimterdirektor ernannt”.
Sarajevski list, 11. 12. 1915., br. 285, 3.

# ABiH, VSS, Personalni dosijei-Muhamed Kadi¢. Tablice o sposobnosti.
2 Sehi¢ 1991, 13-14. Usp. Isovi¢, 2007, 348, 357.
# ABiH, Narodna vlada Narodnog vije¢a SHS-prezidijal (NVNVSHS), 1918, Kutija 2, br. 280 i

286. Navedeni primjeri sluze samo za ilustraciju navedenog. No, nije se nuzno moralo raditi o
kompromiranosti. Stari ¢inovnici su narod jednostavno podsjecali na staru, austrougarsku, vlast, te
se promjena uprave nije osjeéala u pravom smislu. Isovi¢ 2007, 372.

jeistarih ¢inovnika koji su bili spremni staviti svoje usluge na raspolaganje novoj upra-
vi.* Svi ostali, koji su zeljeli napustiti Bosnu i Hercegovinu i vratiti se u svoju domov-
inu, ¢inili su to na tri na¢ina: samoinicijativno, putem organiziranog iseljavanja, a bilo
je 1 protjerivanja stranaca. Samoinicijativno iseljavanje desavalo se ve¢ krajem 1918,
dok organizirano iseljavanje i protjerivanje poprimaju masovnija obiljezja u periodu
1919-1921. godine i nisu mimoisla ni ¢inovnicki stalez. Na upraznjenje odgovorne
pozicije dovodeni su ve¢ pocetkom 1919. godine ¢inovnici iz Srbije, dok su musli-
manski ¢inovnici, makar se radilo i o obi¢nim sluzbenicima, uglavnom odstranjivani
iz sluzbe.* Ovakva praksa odrazila se na nacionalno-konfesionalni sastav birokratskog
aparata, ali je dovela i do pada profesionalnog kvaliteta novog ¢inovnistva.”” Kompara-
cija arhivske grade austrougarskog perioda i one nastale u radu razli¢itih organa prvih
godina postojanja Drzave, odnosno Kraljevine SHS govori tome u prilog.*

Kadi¢ je ostao na svojoj poziciji. Moze se re¢i da je on bio dvojako zasti¢en: nije
bio stranac, a vjerovatno je bio zasti¢en i uslijed okolnosti da je radio pri Vrthovnom
Serijatskom sudu, gdje su bili potrebni sluzbenici islamske vjeroispovijesti.*” Osim
toga, nije bio kompromitiran i dobro je obavljao svoj posao.

U prilog navedenoj tvrdnji govori i vilo oskudna grada sacuvana za period
1919-1923 koja se odnosi na njegovu ¢inovnicku karijeru. Rije¢ je o svega nekoliko
pisanih tragova o njegovoj sluzbi u novonastalim okolnostima. U biti, nova uprava
naslanjala se na ranije izvjestaje koji su ocjenjivali ¢inovnicki rad Muhameda ef.
Kadi¢a.”® Tako je opis Kadica kao vrijednog, pouzdanog i kvalificiranog sluzbenika
potvrden u nekoliko navrata: 20. februara 1919, 3. augusta 1920, 28. februar 1921.
U posljednjem iskazu o sposobnosti Kadi¢a kao ¢inovnika stoji jedna posebna
napomena: “..da do sada nije naudio ¢irilicu, no bivsi upozoren da najdulje do 1.
maja t. g. ima voditi biljeske i protokole prema odnosnoj naredbi, zapoceo je sa
vjezbanjem u ¢irilici>”' Navedena opaska je u kontradikeiji s Kresevljakovi¢evom
tvrdnjom, koju su kasnije autori preuzeli, da je Kadi¢ odmah po okupaciji savladao

“ ABiH, NVNVSHS, 1918, Kutija 2, br. 319. Slu¢aj Charkiewicz Adama iz Galicije.
# Zahvaljujem Enesu Omerovi¢u na ustupljenim informacijama.

% Purivatra 1974, 55, 57.

7 Brklja¢a 2006, 81.

8 Isovi¢ 2007, 332.

# Vlada Kraljevine SHS opredijelila se za zadrzavanje ustanove drzavnih Serijatskih sudova. Ovakav
postupak je bio ocekivan, bududi da je nakon Prvog svjetskog rata primjena Serijatskog prava na Ba-
laknu bila garantirana putem medunarodno-pravne ustanove o zastiti manjina. Kar¢i¢ 1986, 47, 49.

%0 Izrada tzv. tabela o sposobnosti ¢inovnika nastala je u skladu s naredbom Zemaljske vlade od 27.
januara 1915. godine, br. 1231 prez.

' ABiH, VSS, Personalni dosijei-Muhamed Kadié. Prilozen dopis PredsjedniStva Vrhovnog suda za
Bosnu i Hercegovinu od 28. februara 1921, br. 357 prez. (latinica). U dopisu istog tijela, istog datu-
ma, samo pod brojem 327 prez., stoji “...da je ¢irilicu dobro uvjezbao i da sada vrsi posao po propisu.”

¢irilicu i latinicu.> Ipak, to ne zna¢i da je Kreevljakovic¢eva tvrdnja netaéna: Kadi¢
se uistinu morao prilagoditi novom vremenu koje je donijela okupacija Bosne
i Hercegovine 1878. godine, ali je mogude da je u sluzbi viSe forsirao latinicu od
¢irilice, te da je viemenom ¢irilicu jednostavno zaboravio koristiti. Zbog toga je istu
trebao ponovo uciti nakon 1918. godine. Sto god da bi od navedenog moglo biti
izvjesno, vazno je istaéi Kadi¢evu spremnost da se prilagodi i da usvoji pisma koja je
nova uprava forsirala, pa ¢ak i u trenutku skorog odlaska u mirovinu.

Zakljuc¢ak

Pokusaj sagledavanja ¢inovnicke karijere Muhameda ef. Kadiéa, koja je bila nevje-
rovatna, obzirom da se protezala kroz dugi vremenski period i zrcalila tri posve ra-
zli¢ita politicka sustava, odgovara naporima mikropovijesti koja za cilj ima prikaza-
ti naizgled nevazna desavanja i Zivotne price. Kadi¢eva prica je mogla biti i tipi¢na i
netipi¢na; ona je sigurno simboli¢na, jer su promjene upravnih paradigmi kojima je
svjiedo¢io Muhamed ef. obiljezile i njegov, ali i Zivote mnogih njegovih sunarodnjaka.

Kadicev vlastiti identitet ostaje enigma, buduc¢i da je kori$tena grada mogla uka-
zati na stav austrougarske uprave prema doma¢im ljudima uklju¢enim u ¢inovni¢-
ku sluzbu nakon 1878. godine. Njegovo porijeklo, obrazovanje i rad pri Vrhovnom
Serijatskom sudu nesumnjivo su morali utjecati na jako razvijenu konfesionalnu
odrednicu Kadi¢eva identiteta. No, ono $to posebno fascinira, jeste njegova pre-
danost ¢inovni¢kom pozivu i spremnost da novonastale okolnosti i drustvene pro-
mjene prihvati kao neminovnost, te da se prilagodi nametnutom ¢inovni¢tkom kodu
neke nove uprave, ¢ak i u vrijeme skorog odlaska u mirovinu. Mulabdi¢ to naziva
“orijentalnom odano$¢u.” Pomalo je dirljiva njegova predanost poslu koja se i$¢itava
iz elaborata Kadi¢evih nadredenih u kojima je on uvijek oslikan kao vrijedan, pouz-
dan i kompetentan sluzbenik.

Nedostaje, svakako, Kadi¢ev glas, jer je nekoliko njegovih molbi, napisanih ra-
zli¢itim instancama austrougarske uprave u Bosni i Hercegovini, izgubljeno. No,
Kadic¢eva Hronika i rekonstruirani tok njegove karijere predstavljaju svjedoke drus-
tvenih lomova, ali i Kadi¢ev odgovor Zivotnim izazovima.

52 H. Kresevljakovi¢ 1933, 110. Mulabdi¢, pak, navodi da je Kadi¢ poslije okupacije savladao latinicu,
dok je $tampanu ¢irilicu ve¢ znao. Mulabdi¢ 1920, 52. Inade, pitanje usvajanja latinice i ¢irilice bilo
je vrlo vazno za muslimane, ¢ak i po¢etkom 20. stolje¢a. Pogledati prikaz knjige “Uputa u ¢itanju i
pisanju latinice za muslimane, koji znadu arapsko pismo”, koji je napisao Nerkesi-Zade. Behar (List
za pouku i zabavu), God. VIII, Br. 1, Sarajevo, 1. maj 1907., u: Behar (List za pouku i zabavu), God
[-XI (1900-1911) Izbor, El-Kalem, Sarajevo 1990, 397.

Amila Kasumovié

Serving the Sultan, the Kaiser, and the King:
The Career Story of Mubamed ef. Kadié

Summary

This paper explores the administrative and political transition in the 19™ and
20™ century Bosnia and Hercegovina by researching a bureaucratic career history
of a professional clerk (Muhamed ef. Kadi¢) who served in three administrative and
political entities which subsequently ruled the region — the Ottoman Empire, the
Austro-Hungarian Monarchy, and the Kingdom of Serbs, Croats and Slovenes. It
differs from the available historiographic accounts in several ways. Most notably, it
gives new information on the course of Kadi¢’s bureaucratic career, a part of his life
which has been insufficiently researched and less known. Second, this is not done
just to provide the public with some new data about his life path, but to expound on
the issue of transition and political changes, which is seen as a much broader ques-
tion. In a way, the approach used in this study resembles the methodology of major
contributors in the field of microhistory, who had often started their analysis with
small pieces of data and short sequences of history but later sought to reflect on
broader questions and debates. The documentary basis for this research comprises
of previously unused and unpublished archive material preserved in the Archives of
Bosnia and Herzegovina in Sarajevo.

